
BAGO TUMANGGAP NG ALOK NA TRABAHO 
AT BAGO TUMUNGO PAPUNTA SA SLOVAKIA

Alamin kung anong klaseng 
katayuan sa paninirahan 
(‘residence status’) ang 
dapat mong applyan 

Ang pinakamahalagang bagay na dapat 
maunawaan ay kung aling katayuan sa 
paninirahan na magbibigay-daan sa iyong 
magtrabaho sa Slovakia ang dapat mong 
applyan. Kung malinaw ito sa iyo, madaling 
i-check kung anong mga dokumento ang 
dapat mong ihanda at kung ano ang kailangang 
gawin ng iyong employer. Makakatulong 
din itong linawin ang iyong mga inaasahan, 
opsyon at limitasyon, gaya ng kung gaano 
kahabang oras ang iyong kailangan para 
sa mga paghahanda, ano ang tagal ng 
pagpoproseso, o kailan ka makakapagsimula 
sa trabaho. Sa pamamagitan ng pag-unawa 
sa pangunahing puntong ito, mababawasan 
ang panganib na ikaw ay maging biktima ng 
pagmamanipula/panloloko.

Saan maaaring 
mag-check
•	 Ang pinaka-karaniwang klase ng 

katayuan sa paninirahan na may 
kaugnayan sa pagtatrabaho ay 
ang pansamantalang paninirahan 
(‘temporary residence’) para sa 
trabaho, na tinatawag ding single 
permit (mga detalye DITO at 
DITO).

•	 Ang mga mamamayan ng 
ilang bansa na nakatakdang 
magtrabaho sa mga partikular na 
propesyong may kakulangan ng 
manggagawa (mga detalye DITO) 
at mga nagtapos sa unibersidad 
(mga detalye DITO) ay maaaring 
maging kwalipikado para sa 
national (uri D) na bisa para sa 
interes ng Slovak Republic.

•	 Posible ring makapagtrabaho sa 
Slovakia sa ibang mga paraan, 
depende sa iba’t ibang sitwasyon 
at kundisyon (mga detalye DITO). 
Kasama rito, halimbawa, ang EU 
Blue Card, seasonal na trabaho, 
permanenteng paninirahan, 
pansamantalang paninirahan 
para sa pagsasama ng pamilya, 
pansamantalang paninirahan para 
sa pag-aaral, at marami pang iba. 
Lahat ng opsyon ay puwedeng 
tingnan DITO at DITO.

BAGO PORMAL NA 
TUMANGGAP NG 
ALOK NA TRABAHO 
AT BAGO TUMUNGO 
PAPUNTA SA SLOVAKIA, 
MAYROONG APAT NA 
MAHAHALAGANG MGA 
HAKBANG NA DAPAT 
MONG MAINGAT NA 
PAGDAANAN. 

Para sa iyong legal na 
katiyakan at upang 
mabawasan ang anumang 
abala, ipinapayo na gumawa 
lamang ng pinal na desisyon 
pagkatapos magkaroon ng 
kalinawan tungkol sa bawat 
hakbang na ito.

Ang materyal na pang-impormasyon na ito ay pangunahing itinakda para 
sa mga hindi mamamayan ng EU na gustong magtrabaho sa Slovakia, 
nag-a-apply sa mga trabaho at posibleng para rin sa mga nauugnay 
na mga katayuan sa paninirahan (‘residence statuses’) mula sa ibang 
bansa. Pangunahing target nito ang mga dayuhan na wala pang permit 
sa paninirahan o visa sa Slovakia at nasa labas ng bansa, ngunit maaaring 
parehong kapaki-pakinabang para sa mga nasa ibang sitwasyon sa buhay.

I-check anong mga dokumento 
at papeles ang iyong 
kinakailangan 

Kapag malinaw na kung anong klase ng katayuan sa 
paninirahan ang kailangan mong apply-an, maaari 
mo nang tingnan kung ano ang mga kailangang 
dokumento at kung anu-anong hakbang ang dapat 
sundin – para sa iyo at para rin sa iyong employer. 
Kung may naibigay na sa iyo na mga dokumento ang 
iyong employer, madali mong masusuri kung sapat 
na ba ang mga ito o kulang pa. Tingnan kung may 
hindi tugma o mali sa mga dokumentong iyong 
natanggap – gaya ng titulo ng iyong posisyon, lugar 
ng trabaho, sahod, at iba pa. Legal lang ang iyong 
pagtatrabaho kung kumpleto ang lahat ng dokumento 
at pareho ninyong sinusunod ng iyong employer ang 
mga kinakailangang hakbang at proseso.

Beripikahin o suriin ang 
kompanya

Alam mo ba ang mga pangunahing impormasyon 
tungkol sa kumpanyang kukuha sa’yo bilang 
empleyado? Puwede mo itong i-verify gamit ang 
ilang sumusunod na simpleng pamamaraan, pero 
tandaan na hindi nito ginagarantiya ang kredibilidad 
o propesyonal na gawain ng kumpanya.

Ano ang dapat i-check
•	 Pag-iral o eksistensiya ng kumpanya at mga isyung 

legal nito: Kung totoong mayroon ngang ganitong 
kumpanya at kung saang larangan ito aktibo – makikita 
ito sa Business Register. Nandoon ang punong tanggapan 
at opisyal na address ng kumpanya, kung kailan ito 
nagsimula, sino ang mga may-ari nito, at kung ito ay may 
mga potensyal na legal na isyu tulad ng kaso sa korte 
para ipasara ang kumpanya.

•	 Bisa ng lisensya ng ahensya para sa pansamantalang 
empleyo (‘temporary employment agency’): 
Kung ang employer mo ay isang ahensya para sa 
pansamantalang empleyo na magtatalaga sa’yo para 
magtrabaho sa ibang kumpanya, siguraduhing may bisa 
ang kanilang lisensya – makikita ito sa listahan ng Central 
Office of Labour (tingnan din ang seksyong Glosaryo 
o Talahulugan).

•	 Parusa para sa ilegal na pag-eempleyo: Kung ang 
kumpanya ay dating napatawan ng parusa dahil sa ilegal 
na pag-eempleyo – makikita ito sa listahan ng National 
Labour Inspectorate.

•	 Mga references o sanggunian: Madalas 
nakikipagtulungan ang mga Slovak na employers sa mga 
recruitment agencies sa ibang bansa, kaya’t siguraduhing 
tingnan ang mga review o references ng lahat ng 
kasangkot – sa internet, sa inyong komunidad, o sa mga 
organisasyong nagbibigay ng tulong.

Saan maaaring mag-check
•	 Ang mga kinakailangang dokumento at mga dapat 

gawin bago mag-apply para sa pansamantalang 
paninirahan para sa trabaho ay makikita DITO 
at DITO.

•	 Ang mga kinakailangang dokumento para mag-
apply ng national (uri D) na bisa para sa interes ng 
Slovak Republic ay makikita DITO – nagkakaiba 
ito depende sa iyong sitwasyon, kaya siguraduhing 
i-check kung ano ang iyong eksaktong kategorya.

•	 Kung wala sa mga naunang kategorya ang akma 
para sa iyo, kailangan mo munang tukuyin kung 
anong klaseng katayuan sa paninirahan ang iyong 
maaaring apply-an para maintindihan kung anu-
anong mga dokumento at proseso ang kailangan 
sa iyong sitwasyon. Ang lahat ng opsyon ay 
maaaring tingnan DITO at DITO.

2 

3 

3

https://www.orsr.sk/Default.asp?lan=en
https://www.upsvr.gov.sk/sluzby-zamestnanosti/nestatne-sluzby-zamestnanosti/agentury-docasneho-zamestnavania.html?page_id=13034
https://www.upsvr.gov.sk/sluzby-zamestnanosti/nestatne-sluzby-zamestnanosti/agentury-docasneho-zamestnavania.html?page_id=13034
https://www.ip.gov.sk/app/registerNZ/
https://www.ip.gov.sk/app/registerNZ/
https://www.mic.iom.sk/en/download/info-cards/itemlist/category/73-temporary-residence.html
https://www.mic.iom.sk/en/contact/faq-en.html#employment
https://www.mic.iom.sk/en/residence/visa/766-national-visa.html
https://www.mic.iom.sk/en/work/employment-of-foreign-nationals-in-slovakia.html
https://www.mic.iom.sk/en/download/info-cards/itemlist/category/73-temporary-residence.html


1.	 Para kanino ka magtatrabaho (sino ang iyong employer)? Ang kumpanyang 
nag-aalok ng trabaho ba sa’yo ang iyong tunay o aktwal na employer, o ito ba 
ay isang ahensya para sa pansamantalang empleyo na magtatalaga sa’yo para 
magtrabaho sa ibang kumpanya? 

2.	 Anong trabaho ang iyong gagawin at ano ang mga tungkuling iyong isasagawa. 
Dapat malinaw sa’yo ang iyong job description, hindi lang ang titulo ng iyong 
posisyon.

3.	 Saan ka magtatrabaho (address). Maaari ka lamang magkaroon ng isang tiyak na 
lugar ng trabaho. Paminsan-minsan, puwede kang ipadala sa ibang lugar para sa 
maikling business trip, ngunit ito ay kailangang dumaan sa pormal na mga proseso 
at may karapatan kang makatanggap ng allowance para sa iyong paglalakbay.

4.	 Kailan ka dapat magsimula sa trabaho. Ang petsa ng pagsisimula sa trabaho ay 
dapat makatotohanan, isinasaalang-alang ang mga kinakailangang panahon (para 
ihanda ang mga dokumento, ayusin ang mga pormalidad, at bumiyahe papuntang 
Slovakia, atbp.). 

5.	 Magkano ang iyong matatanggap na kabayaran at paano. Tandaan na kadalasan, 
ang buwanang sahod ay napagkakasunduan bilang gross salary, kung saan may 
mga obligadong kinakaltas mula rito na naayon sa batas (health insurance, social 
insurance, buwis sa kinita). Ang iyong matatanggap ay ang net salary, na maaaring 
ilang daang euro na mas mababa kumpara sa gross salary (mga detalye DITO). 
Ang iyong sahod ay dapat pumapasok sa iyong sariling bank account. Mapanganib 
ang pagtanggap ng sahod na cash kaya ito ay dapat iwasan.

6.	 Iba pang kondisyon sa trabaho (shifts, pagtatrabaho sa gabi, gamit pangprotekta, 
atbp.). Dapat malinaw sa’yo ang mga kondisyon ng iyong trabaho, kasama na rito 
ang oras ng trabaho, kung shift work ba ito, kung kailangang magtrabaho ng 
gabi, o kung may partikular na lugar kang kailangang pagtrabahuhan (halimbawa, 
malamig na lugar sa industriya ng pagawaan ng pagkain). 

7.	 Tahanan o tirahan. Bagamat may ilang employer na nagbibigay ng libreng 
tirahan sa kanilang mga empleyado, hindi ito standard na benepisyo. Maaaring 
ialok ng employer na siya ang maghanap at mag-ayos ng iyong matitirahan, ngunit 
maaaring ito ay may bayad. Kung may kasamang tirahan ang alok na trabaho, 
iyong linawin ang lahat ng kaugnay na pormalidad nang maaga at nakasulat - 
kung sino ang magbabayad, magkano, at saan ito matatagpuan. Kung ikaw ang 
magbabayad ng iyong tirahan, mag-research ng presyo ng mga paupahan o iba 
pang pasilidad na matitirahan dahil malaking bahagi ng iyong sahod ang maaaring 
kailangang ilaan para dito.

Linawin ang mga kondisyon
Saan maaaring  
mag-check
•	 Dapat kasama sa iyong kontrata sa 

trabaho ang mga nabanggit sa item 
1 hanggang 5. Kaya’t ipinapayo na 
humiling ng kopya ng sample ng 
kontrata para sa posisyon na iyong 
nakatakdang pirmahan nang mas 
maaga (tingnan din ang seksyong 
Glosaryo o Talahulugan).

•	 Ang ilang impormasyon ay bahagi 
ng mga dokumentong ibinigay ng 
iyong posibleng employer at/o 
mga dokumentong inilabas ng 
Labour Office (kung naaangkop), 
tulad ng pangako ng pagtatrabaho 
(‘promise of employment’) 
o kumpirmasyon mula sa Labour 
Office (tingnan din ang seksyong 
Glosaryo o Talahulugan).

•	 Kahit hindi obligasyon ng 
employer, maaari mong tingnan 
kung may iba pang inaalok na 
trabaho ang employer na naka-
publish sa opisyal na government 
platform. Makikita mo roon 
ang impormasyon tungkol sa 
employer, sahod, paglalarawan ng 
mga posisyon, lugar ng trabaho, 
benepisyo, kondisyon sa trabaho 
(shifts, trabaho sa gabi, atbp.) 
at maihahambing mo ito sa 
mga impormasyong natanggap 
mo. Maaari ka ring maghanap 
ng trabaho sa ibang employer 
upang iyong mas malaman kung 
patas at makatotohanan ang mga 
kondisyon na inalok sa’yo.

Pormal na 
komunikasyon
Kapag nakikipag-ugnayan sa iyong 
(maaaring maging) employer 
tungkol sa mahahalagang bagay, 
inirerekomendang gumamit ng 
nakasulat na komunikasyon sa 
pamamagitan ng pormal na paraan 
(hal. email). Ang pakikipag-usap sa 
pamamagitan ng social media (tulad 
ng Facebook) at chat apps (gaya 
ng WhatsApp, Telegram, atbp.) ay 
mapanganib at dapat iwasan.

Mga katanungan 
Magtanong (tungkol sa  kumpanya, 
posisyon, mga gawaing iyong 
gagampanan, lugar ng trabaho, 
mga kondisyon sa trabaho, at iba 
pa). Malinaw, tapat, at propesyonal 
ba ang komunikasyon? May mga 
impormasyon bang iniiwasang 
sagutin?

Opisyal na mga 
sanggunian 
(o pinanggagalingan 
ng impormasyon)
Umasa muna sa mga opisyal na 
sanggunian o pinanggagalingan 
ng impormasyon, tulad ng mga 
organisasyong nagbibigay ng tulong, 
mga portal ng pamahalaan, at mga 
website ng embahada. Bagama’t 
maaaring mas komportable ang 
makipag-usap sa mga kakilala 

(kamag-anak, kapitbahay, kaklase, 
atbp.) o sa mga taong ipinakilala ng 
pamilya o kaibigan, maaaring hindi 
mapagkakatiwalaan ang ganitong uri 
ng impormasyon.

Pagsasarili at hindi 
pag-asa sa iba
Huwag hayaang kumbinsihin ka ng 
sinuman na imposibleng makahanap 
ng alok na trabaho o ayusin ang mga 
pormalidad kaugnay sa trabaho nang 
mag-isa. Madalas, ang mga hindi 
propesyonal na tagapamagitan ay 
nais kang paniwalain na kailangan 
mo talaga ang kanilang serbisyo 
upang patunayan at bigyang-
katwiran ang mataas na bayad 
sa kanila. Gayunpaman, kung 
iyong alam saan makakakuha ng 
tamang impormasyon o kung may 
gabay mula sa mga organisasyong 
nagbibigay ng tulong, kaya mong 
ayusin ang lahat nang mag-isa.

Tulong sa paglipat 
o relokasyon
Kung may taong tumutulong sa iyo 
sa paghahanap ng trabaho, sa mga 
pormalidad (tulad ng pag-aayos 
ng pagta-translate at mga papeles 
o dokumento), at/o sa iyong paglipat 
o relokasyon, linawin muna at ilagay 
sa kasulatan kung sa anong mga 
kondisyon ibinibigay ang tulong na 
ito. Malabong ginagawa ito nang 
walang kabayaran.

Makilahok 
at makibahagi
Kung ang isang inaasahang employer 
o tagapamagitan ay tumutulong sa 
iyo sa pag-aayos ng mga dokumento 
at proseso, huwag tuluyang umasa sa 
kanila na gawin ang lahat para sa iyo.

Mga hinala
Kung may nararamdaman kang 
kahina-hinala o tila may mali, pag-
isipang mabuti kung dapat bang 
tanggapin ang alok na trabaho at/o 
magtungo at bumiyahe papunta sa 
Slovakia.

Nakatabing pondo
Maghanda ng reserbang pondo para 
sa mga pangunahing gastusin tulad 
ng tirahan, pagkain, at pamasahe 
pauwi sa iyong bansang pinagmulan 
sakaling magkaroon ng problema at 
may mangyaring hindi inaasahan.

Ligtas na paglalakbay 
at pagtatrabaho
Alamin ang mga dapat bantayan kapag 
nagbibiyahe o naghahanap ng trabaho 
upang makaiwas sa mga problema 
sa www.safework.iom.sk. Maaari mo 
ring i-download ang IOM app sa iyong 
telepono mula sa www.safe.iom.sk – 
ito ay gumagana kahit walang internet 
at hindi  kumakain ng malaking espasyo 
sa iyong telepono.

TIPS/MGA PAYO AT MUNGKAHI

BABALA/MGA DAPAT BANTAYAN 
O PAG-INGATAN

Halimbawa 
Narito ang detalye ng mga gastos para sa pagkuha ng pansamantalang paninirahan (temporary residence) para sa 
trabaho na walang tagapamagitan. Ang opisyal na mga bayarin ay maaaring umabot sa humigit-kumulang 1,000 EUR. 
Kasama dito ang 290 EUR para sa residence permit at residence card, karagdagang 50 EUR kung kailangan mo ng 
national visa para makapunta sa Slovakia, ang gastos para sa pagsasalin at pagpapatunay (pag-authenticate) ay depende 
sa dami ng mga dokumento ngunit maaaring umabot sa 200–400 EUR, ang mandatoryong medical report pagkatapos 
makuha ang residence ay humigit-kumulang 200 EUR, at ang mga pag-apruba mula sa Labour Office ay libre (kung 
naaangkop). Ang mga gastos para sa pagkuha ng national visa para sa interes ng Slovakia ay higit na mas mababa.

•	 Mga dokumento na nasa ibang wika: Ang kontrata sa 
trabaho na nasa wikang hindi mo nauunawaan. Sa kabilang 
banda, ang mga dokumento na nasa ibang wika bukod sa Slovak 
ay hindi maaaring gamitin para sa opisyal na layunin. Ang mga 
bilingual na dokumento o kontrata na nakasulat sa Slovak at sa 
wikang iyong nauunawaan ang pinakaligtas na opsyon.

•	 Kapangyarihan ng abogado (Power of attorney): Ang mga 
kapangyarihan ng abogado (power of attorney) na nagbibigay-
pahintulot sa isang tao na kumilos para sa iyo at sa iyong ngalan 
ay partikular na mapanganib, kadalasang inaabuso, at dapat 
iwasan (tingnan din ang seksyong Glosaryo o Talahulugan).

•	 Kakulangan sa kalinawan/pagiging bukas: Komunikasyong 
hindi malinaw/hindi bukas o transparent, o mga dokumentong 
malabo at nakakalito.

•	 Presyur o pamimilit: May taong gusto kang magdesisyon agad 
tungkol sa isang alok na trabaho, o pumirma ng mga dokumento 
na hindi sapat ang oras para basahin ang mga ito.

•	 Sobrang gandang alok para maging totoo: Hindi kapani-
paniwalang taas ng sahod, o tila perpektong mga kondisyon sa 
trabaho (tingnan din ang Hakbang 4). 

•	 Hindi opisyal na paraan: Sino man na hinihikayat kang 
makipag-ugnayan gamit ang mga hindi opisyal na paraan (tulad 

ng chat sa Facebook, WhatsApp, Telegram, text messages, 
atbp.) sa halip na sa pormal o opisyal na komunikasyon. 

•	 Mga kasunduan/pangako na sa salita lamang: Anumang 
kasunduan o pangako (tungkol sa taas ng sahod, libreng tirahan, 
atbp.) na sa salita lamang at hindi pormal na nakasulat ay walang 
bisang legal at hindi dapat pagkatiwalaan.

•	 Pagkumpiska ng pasaporte: Ang pagkuha ng iyong pasaporte 
ng kahit sinong tao ay ilegal at ipinagbabawal. Walang sinuman 
ang maaaring kumuha ng iyong pasaporte, ano pa man ang 
dahilan. Kung nakumpiska ang iyong pasaporte, agad na makipag-
ugnayan sa pulisya o mga organisasyong nagbibigay ng tulong.

•	 Mga Bayarin: Ang mga bayarin para sa pag-aayos ng mga alok 
sa trabaho at/o iba pang mga pormalidad na may kinalaman 
sa paninirahan na sinisingil ng mga tagapamagitan sa labas ng 
Slovakia, tulad ng mga recruitment agencies – bagamat hindi 
ito bihira at pangkaraniwan, pag-isipan munang mabuti bago 
magbayad ng anumang bayarin dahil hindi ito garantiya ng 
matagumpay na resulta. Madalas na mas mataas ang bayarin 
ng mga tagapamagitan kaysa sa aktwal na opisyal na bayarin na 
babayaran mo kung ikaw mismo ang mag-aasikaso ng mga ito. 
Maaari mong tingnan ang opisyal na mga bayarin para sa iba’t 
ibang pormalidad DITO.

Employment contract 
( Kontrata sa pagtatrabaho)
Pracovná zmluva
Kahit sa mga pagkakataon na hindi 
kinakailangan ang kontrata sa trabaho 
upang ikaw ay makapag-apply para sa 
iyong katayuan sa paninirahan (‘residence 
status’), mas mainam na humingi ng sample 
ng kontrata sa pagtatrabaho para sa 
posisyong inaaplayan mo – ang parehong 
dokumentong iyong pipirmahan – nang 
mas maaga bago ka pa man umalis. 
Bagama’t karaniwan na ibinibigay at 
pinipirmahan lamang ang pisikal na kopya 
ng kontrata pagkarating sa Slovakia at 
matapos ang mahahalagang proseso, hindi 
dapat maging problema sa employer ang 
magpadala ng kopya nang mas maaga. Bago 
ka pa man magsimulang magtrabaho, dapat 
ay may orihinal na pisikal na kopya ka ng 
kontrata sa pagtatrabaho na parehong 
pirmado mo at ng iyong employer (tingnan 
din ang Hakbang 4). 

Confirmation of the Labour 
Office (Kumpirmasyon mula 
sa Labour Office)
Potvrdenie o možnosti obsadenia 
pracovného miesta
Ito ay isang opisyal na dokumento na 
kumakatawan sa pag-apruba ng Labour 
Office na ang posisyong inalok sa iyo 
ay maaari mong punan. Kadalasang 
kinakailangan ito sa mga aplikasyon para sa 
pansamantalang paninirahan (‘temporary 
residence’) para sa trabaho (tingnan din 
ang Hakbang 2). Nakasaad sa dokumento 
ang impormasyon tungkol sa iyo bilang 
empleyado, sa employer, sa posisyon, 
at sa bisa ng dokumento. May legal na 
obligasyon ang employer na ibigay sa iyo 
ang kopya ng kumpirmasyon, pinakahuli 
na sa mismong araw ng pagsisimula mo sa 
trabaho. Kung hindi ito ibinigay sa iyo nang 

kusa, huwag mag-atubiling humingi nito sa 
iyong employer.

Promise of employment 
( Pangako ng pagtatrabaho)
Prísľub na prijatie štátneho príslušníka 
tretej krajiny do zamestnania 
Ang pangako ng pagtatrabaho ay 
karaniwang isang alok ng trabaho mula sa 
isang posibleng employer. Wala itong bisang 
legal. Madalas itong napagkakamalang 
isang permit sa pagtatrabaho o opisyal 
na pahintulot mula sa mga awtoridad. 
Karaniwang ibinibigay ang dokumentong ito 
nang mas maaga ng isang employer bilang 
pagpapakita ng interes sa isang posibleng 
kandidato para sa trabaho. Ang opisyal na 
template ay makikita DITO.

Power of attorney 
( Kapangyarihan ng abogado)
Plná moc/Plnomocenstvo/
Splnomocnenie
Ang Power of Attorney ay isang 
dokumento kung saan binibigyan mo ng 
awtorisasyon ang isang tao na kumilos 
para sa iyo at sa ngalan mo. Maaari lamang 
itong ibigay para sa mga tiyak na gawain 
at sa loob ng limitadong panahon, gaya ng 
pagkuha ng iyong mga sulat habang ikaw 
ay nasa ibang bansa, o pagsusumite ng mga 
kulang na dokumento sa Foreign Police 
kapag nag-a-apply para sa paninirahan – 
na maaaring maging praktikal at minsan 
ay kinakailangan. Kung magbibigay ka ng 
power of attorney, tiyaking may kopya 
ka nito. Huwag kailanman magbigay ng 
power of attorney sa mga taong hindi 
mo kilala, o magbigay ng awtorisasyon sa 
sinuman upang pamahalaan ang iyong mga 
kontrata sa pagtatrabaho, bank account, 
health insurance, social insurance, ari-arian, 
o lumagda sa isang blangkong power of 
attorney. Kahit nakapagbigay ka na ng 

power of attorney, maaari kang magbago 
ng isip at bawiin ito anumang oras.

Temporary employment 
agency (Ahensiya para sa 
 pansamantalang empleyo) 
Agentúra dočasného zamestnávania 
Kung ang iyong employer ay isang 
temporary employment agency, maaari ka 
nilang italaga upang magtrabaho sa ibang 
kumpanya o lokasyon. Maaari lamang 
itong gawin nang dalawang beses (hindi 
pinapayagan ang paulit-ulit na pagtatalaga) at 
tanging kung kabilang ka sa mga propesyon 
na may kakulangan sa manggagawa (tingnan 
ang detalye DITO at DITO). Tanging ang 
mga temporary employment agency na 
may valid na lisensya lamang ang maaaring 
gumawa nito. Hindi ka nila maaaring singilin 
ng anumang bayarin para sa pagtatalaga 
sa isang kumpanya (tingnan din ang 
Hakbang 3). Kung ang iyong employer ay 
isang temporary employment agency, dapat 
itong nakasaad sa iyong kontrata sa trabaho. 
Gayunpaman, minsan ito ay maaaring 
hindi maisama. Kapag may pagdududa, 
suriin kung ang iyong employer ay isang 
lehitimong temporary employment agency 
na may balido at wastong lisensya DITO.

Salary slip (Payslip)
Výplatná páska
Ang payslip (salary slip) ay isang mahalagang 
dokumento na obligasyong ibigay ng iyong 
employer bawat buwan. Nakasaad dito ang 
detalyadong impormasyon para sa partikular 
na buwan – mga araw/oras na ikaw ay 
nagtrabaho, overtime, iyong kabuuang sahod 
(gross salary), netong sahod (net salary), at 
lahat ng kaltas na binayaran mo at ng iyong 
employer, at iba pa. Makikita ang halimbawa 
ng payslip at ang nilalaman nito DITO.

GLOSARYO/TALAHULUGAN

https://www.upsvr.gov.sk/buxus/docs/SSZ/OISS/CUDZINCI/2024/15.7.2024/Priloha_7.docx
https://www.mic.iom.sk/en/work/reporting-a-vacancy-and-the-situation-on-the-labour-market.html
https://www.upsvr.gov.sk/buxus/generate_page.php?page_id=806803
https://www.upsvr.gov.sk/sluzby-zamestnanosti/nestatne-sluzby-zamestnanosti/agentury-docasneho-zamestnavania.html?page_id=13034
https://www.mic.iom.sk/en/download/booklets/item/download/1467_01b087737d9b9c1c8a205cc239a348e1.html


•	 Mga kaltas sa iyong 
sahod: Mga kaltas na hindi 
napagkasunduan o hindi 
malinaw. Ang mga karaniwang 
kaltas ayon sa batas ay 
maaaring tingnan DITO.

•	 Hindi nababayarang 
sahod sa tamang oras/sa 
napagkasunduang halaga: 
Ang halaga ng iyong sahod at 
kung kailan ito dapat bayaran ay 
dapat nakasaad sa iyong kontrata 
sa pagtatrabaho. Siguraduhing 
malinaw ang pagkakaiba ng 
gross salary (na napagkasunduan 
sa kontrata) at net salary (ang 
aktwal na natatanggap mo) – 
maaari mong tingnan ang mga 
detalye DITO.

•	 Hindi nakakatanggap ng 
payslip: Maaaring hindi ka 
nakakatanggap ng payslip 
o kaya naman ay kulang 
ang nilalaman nito sa mga 
kinakailangang detalye – 
makikita ang halimbawa ng 
payslip at ang mga nilalaman 
nito DITO (tingnan din 
ang seksyong Glosaryo 
o Talahulugan).

•	 Pagpilit o pagmanipula 
na pumirma ng mga 
dokumento: Pagpipilit na 
pumirma ng mga dokumento 
na hindi mo sinasang-ayunan 
o hindi mo naiintindihan.

•	 Pagkumpiska ng mga 
dokumento: Kinumpiska 
o kinuha ng iyong employer 
o ibang tao ang iyong residence 
card at/o pasaporte.

•	 Hindi makapagsimula sa 
napagkasunduang trabaho: 
Hindi pinapayagan ng iyong 
employer na makapagsimula 
ka sa trabaho ayon sa kontrata 
o itinigil ang komunikasyon sa iyo.

•	 Pamimilit na magtrabaho: 
Pinipilit kang magtrabaho 
o manatili sa iyong employer 
laban sa iyong kagustuhan, 
o pinipigilan ka ng iyong 
employer na magbitiw sa 
trabaho (sa pamamagitan ng 
pananakot, pagbabanta, atbp.).

•	 Walang kontrata sa 
pagtatrabaho: Dapat kang 
makatanggap ng orihinal na 
pisikal na kopya ng kontrata 
sa pagtatrabaho na pirmado 
mo at ng iyong employer bago 
ka magsimulang magtrabaho 
(tingnan din ang seksyong 
Glosaryo o Talahulugan).

•	 Kakulangan sa gamit 
pang-proteksyon: Hindi ka 
nabigyan ng kinakailangang gamit 
pang-proteksyon na nararapat 
sa iyong lugar ng trabaho 
(halimbawa, helmet, guwantes, 
proteksyon sa pandinig).

PAGDATING 
SA SLOVAKIA

TIPS/ MGA PAYO 
AT MUNGKAHI

Alamin ang iyong mga 
karapatan at obligasyon
Alamin at pag-aralan ang iyong mga 
pangunahing karapatan at obligasyon, bilang 
isang empleyado (DITO) at bilang isang 
dayuhan sa Slovakia (DITO). Makakatulong ito 
sa iyo na maprotektahan ang iyong sarili laban 
sa mga hindi makatarungan o labag sa batas 
na gawain at maiwasan ang mga problema.

Humingi ng tulong
Kung mayroon kang mga tanong, alinlangan, 
o alalahanin tungkol sa iyong trabaho 
o paninirahan, makipag-ugnayan sa mga 
organisasyong nagbibigay ng tulong anumang 
oras (tingnan din ang seksyong Sino ang 
maaaring kontakin). 

Magreport
Kung mapansin mo ang alinman sa mga red 
flags/babala o makaranas ng iba pang mga 
problema, agad na makipag-ugnayan sa mga 
kaukulang kontak (tingnan din ang seksyong 
Sino ang maaaring kontakin).

BABALA/ MGA DAPAT BANTAYAN  
O PAG-INGATAN

https://www.mic.iom.sk/en/download/info-cards/item/download/1488_48307c6548a08c154ea2d299a82c4bf9.html
https://www.mic.iom.sk/en/download/info-cards/item/download/1488_48307c6548a08c154ea2d299a82c4bf9.html
https://www.mic.iom.sk/en/download/booklets/item/download/1467_01b087737d9b9c1c8a205cc239a348e1.html
https://www.mic.iom.sk/en/download/info-cards/item/download/1488_48307c6548a08c154ea2d299a82c4bf9.html
https://www.mic.iom.sk/en/residence/general-information/225-reporting-residence-and-other-important-changes.html


IOM MIGRATION INFORMATION CENTRE (MIC)
Ang MIC ay nagbibigay ng libreng payong legal, patungkol sa trabaho, at pang-sosyal 
sa mga dayuhang naninirahan o nagpaplanong manirahan sa Slovakia. Kung kailangan 
mo ng impormasyon tungkol sa iyong mga karapatan at obligasyon kaugnay ng iyong 
paninirahan o trabaho sa Slovakia, o kung may mga problema kang nararanasan, 
maaari kang makipag-ugnayan sa amin sa mga sumusunod:

	 Helpline +421 2 5263 0023  
(mula abroad o mula sa Slovakia) sa oras ng operasyon/pagbubukas

	 Helpline 0850 211 478  
(mas mababang bayad sa tawag kung mula sa Slovakia lamang) sa oras ng 
 operasyon/pagbubukas

	 Telegram/Signal +421 908 767 853  
(konsultasyon sa wikang Ukrainian/Russian) sa oras ng operasyon/pagbubukas

	 mic@iom.int
	 www.mic.iom.sk 

IOM HELPLINE PARA SA HUMAN TRAFFICKING 
Ang hindi nababayarang sahod ayon sa napagkasunduan, pagbabanta mula sa 
employer, pagbayad ng utang sa employer, sobrang haba ng oras ng trabaho, o 
pagkumpiska ng pasaporte o residence card ay maaaring tanda ng pagsasamantala 
sa manggagawa o human trafficking. Kung ikaw ay may alinlangan o mga agam-agam 
tungkol sa ganitong sitwasyon, maaari kang makipag-ugnayan sa amin:

	 IOM helpline para sa human trafficking sa numerong +421 907 787 374 
	 helplinka@iom.int
	 www.safework.iom.sk

LABOUR INSPECTORATE
Ang Labour Inspectorate ay ang ahensyang ng pamahalaan na nangangalaga sa 
pagpapatupad ng mga batas sa paggawa. Kung sa iyong tingin ay hindi sinusunod at 
nirerespeto ng iyong employer ang batas o ang iyong kontrata sa trabaho, maaari 
mong i-report ang sitwasyon gamit ang form na ito o humingi ng payo tungkol sa 
iyong sitwasyon DITO.

PULISYA 
Kung sa iyong tingin o pakiramdam ay nanganganib ang iyong kalusugan o buhay, tumawag 
agad sa 112 (European emergency number, libre at available 24/7 kahit saan sa EU).

•	 Banta: Pinagbabantaan kang 
kanselahin ang iyong paninirahan 
(residence), ipa-deport, o i-report 
sa mga awtoridad, atbp.

•	 Nakakalito/mapanlinlang na 
mga kondisyon: Ipinangako sa 
iyo ang isang bagay ngunit iba ang 
reyalidad.

•	 Sobrang haba ng oras ng 
trabaho: Oras ng pagtatrabaho na 
hindi alinsunod sa iyong kontrata 
sa pagtatrabaho at/o lumalampas 
sa mga limitasyong itinakda ng 
batas. Maaari mong tingnan ang 
mga patakaran tungkol sa oras ng 
trabaho DITO.

•	 Hindi angkop na kondisyon sa 
tirahan: Mga kalagayan sa tirahan 
na nakakawalang dangal o hindi 
naaangkop.

•	 Pagkakait o paghihigpit sa 
kalayaan/isolasyon: May 
naglilimita sa iyong kalayaan 
o pinipigilan kang makipag-ugnayan 
sa ibang tao.

•	 Karahasan: Bukod sa pisikal 
na pananakit, ang pananakot, 
pang-iinsulto, pagmamanipula, 
pananakot gamit ang lihim na 
impormasyon (blackmail), hindi nais 
na panghihipo, at pamimilit sa iba’t 
ibang sekswal na gawain ay mga 
anyo rin ng karahasan.

SINO ANG PWEDENG 
KONTAKIN O KAUSAPIN

https://www.mic.iom.sk/en/contact.html
https://www.mic.iom.sk/en/contact.html
https://www.mic.iom.sk/en/contact.html
www.mic.iom.sk
www.safework.iom.sk
https://www.ip.gov.sk/
https://www.ip.gov.sk/podat-podnet-na-vykonanie-kontroly/
https://eur02.safelinks.protection.outlook.com/?url=https%3A%2F%2Fwww.ip.gov.sk%2Fchcem-sa-poradit%2F&data=05%7C02%7Cmzollerova%40iom.int%7C2e619ba15be449223b4608dd14493790%7C1588262d23fb43b4bd6ebce49c8e6186%7C0%7C0%7C638689026907306808%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=sNH78RG%2F%2FEMx5qsUttacY2cGC7ICFLS1G4CYlIj5LDQ%3D&reserved=0
https://www.mic.iom.sk/en/download/info-cards/item/download/1488_48307c6548a08c154ea2d299a82c4bf9.html


ABOUT

facebook.com/IOM Slovakia
instagram.com/iom_slovakia
linkedin.com/showcase/IOM-Slovakia
youtube.com/IOMSlovakia

www.iom.sk │ www.iom.int

mic@iom.int

www.mic.iom.sk

MIGRATION INFORMATION CENTRE 
OF THE INTERNATIONAL ORGANIZATION 
FOR MIGRATION (IOM)

PARA SA 
KARAGDAGANG 
DETALYE AT 
IMPORMASYON, 
TINGNAN SA WEBSITE


